
Reykjavík, 11.12. 2009

Efni; UmsÖgn um frumvarp tii laga um breytingu á lögum 54/2006 um 
atvinnuleysistryggingar, lögum nr. 40/1991 um félagsþjónustu sveitarfélaga 
og lögum nr. 95/2000 um fædingar- og feðraorlof, með síðari breytingum. 
Þskj. 314-273. mál

Öryrkjabandalag íslands (ÖBÍ) hefur fengið til umsagnar frumvarp til laga um 
breytingar á lögum um almannatryggingar o,fl. sem felur í sér alvarlegar 
breytingar á lögum nr. 40/1991, sem gert er ráð fyrir að taki gildi þann 1. janúar 
2010. Frestur til að skíla inn athugasemdum eru einungis þrír dagar sem nægir 
ekki til að skoða málið út frá öllum hliðum sem nauðsynlegt er þegar um er að 
ræða frumvarp, þar sem gerðar eru breytingar á sex lögum.

Athugasemdir við 28. gr. frumvarpsins
í 28. gr. frumvarpsins er gert ráð fyrir að nýr málsliður bætist við 1. mgr. 21. gr. 
laga nr. 40/1991 um féiagsþjónustu sveitarfélaga, með síðari breytingu. Nýi 
málsliðurinn er svohljóðandí: „Sveitarstjórn er heimilt að setja reglur sem binda 
fjárhagsaðstoð viðkomandi sveitarfélaga skilyrðum, svo sem um virkni, virka 
atvinnuleit eða þátttöku þeirra sem fá fjárhagsaðstoð í vinnumarkaðsaðgerðum, 
sbr. lög nr. 55/2006, um vinnumarkaðsaðgerðir, með síðari breytingum.“

ÖBÍ hefur verulegar áhyggjur af því að sveitarfélögin mega skilyrða notendur 
félagsþjónustunnar með þeim hætti sem fram kemur í 28. gr. frumvarpsins. 
Samkvæmt 12. gr. laga nr. 40/1991 um félagsþjónustu sveitarfélaga, skal 
sveitarfélag „...sjá um að veita íbúum þjönustu og aðstoð samkvæmt lögum 
þessum og jafnframt tryggja að þeir geti séð fyrir sér og sínum." Enn fremur segir 
í 20 gr. laganna; „Um skyldur sveitarfélags til að veita fjárhagsaðstoð gilda 
almenn ákvæði um félagsþjónustu skv. IV kafla." í lögunum segir: „Markmið 
félagsþjónustu á vegum sveitarfélaga er að tryggja fjárhagsiegt og félagslegt 
öryggi og stuðla að velferð íbúa á grundvelli samhjálpar." Þeir einstaklingar sem 
fá fjárhagsaðstoð hjá félagsþjónustu sveitarfélaga eru einstaklingar sem engar 
aðrar tekjur hafa sér til framfærslu eða svo lágar að þeir fái viðbót í formi 
Ijárhagsaðstoðar upp að þeirri fjárhæð sem sveitarfélagið greiðir í fjárhagsaðstoð. 
Málsliðurinn, sem frumvarpið gerir ráð fyrir að bætt verði inn í lögin er enn fremur 
nokkuð opinn. Sveitarstjórn er heimilt að binda fjárhagsaðstoð skilyrðum og nefnd 
eru nokkur möguleg skilyrði. Önnur skilyrði gætu líka fallið hérna undir orðin svo 
sem í málsliðnum.

Guðmundur Magntóson 
formaður ÖBÍ

